
ҚИШЛОҚ ХЎЖАЛИГИ КОРХОНАЛАРИНИ ҚЎЛЛАБ-ҚУВВАТЛАШ БОРАСИДАГИ 

АЙРИМ МАСАЛАЛАР 

 
Аннотация. Мақолада қишлоқ хўжалик корхоналарини қўллаб-қувватлашнинг назарий 

жиҳатлари, аграр сиёсат ва унинг давлат томонидан тартибга солиниш усуллари ҳамда молия-кредит 
механизми батафсил ёритилган. 

SOME ISSUES OF SUPPORTING AGRICULTURAL ENTERPRISES 

 
Abstract. The article describes in detail the theoretical aspects of supporting agricultural enterprises, 

agrarian policy and its regulation by the state, as well as the financial and credit mechanism. 
Key words: agricultural enterprises, state support, financial services, financial and credit mechanism. 

Маълумки, иқтисодий ривожланаётган мамлакатларда қишлоқ хўжалиги сектори 

муҳим рол ўйнаганлиги сабабли, қишлоқ хўжалигини ривожлантиришга ва қишлоқ 

хўжалиги маҳсулотларини экспорт қилишдан валюта тушумини кўпайтиришга, 

мамлакатнинг иқтисодий ривожланишини қўллаб-қувватлашга доир ислоҳотларни 

олиб бориш зарур ҳисобланади. Олиб борилган ислоҳотларга қарамасдан, 

мамлакатларнинг кўпчилигида қишлоқ хўжалиги маҳсулотлари ҳажми доимий 

равишда пасайиб бормоқда. Бу эса қишлоқ хўжалик маҳсулотлари нархининг пасайиши 

билан боғлиқ ҳисобланади. Шундай қилиб, қишлоқ хўжалиги ишлаб 

чиқарувчиларининг кўпчилигини ташкил этувчи кичик фермерлар ҳосилдорликни 

ошириш учун жуда кам рағбатлантириладилар. Молиялаштириш имконияти қишлоқ 

хўжалиги корхоналарига ишлаб чиқариш ва маркетинг хавфини камайтириш учун 

суғурта сотиб олишга имкон беради. Бу кўпроқ одамларни тижорат даражасида қишлоқ 

хўжалиги ишлаб чиқариши билан шуғулланишга ва ҳосилдорликни оширишга ундайди. 

Назарий жиҳатдан қараганда, Д.Рикардонинг таъкидлашича, қишлоқ хўжалиги 

капитални ишлаб чиқаришнинг доимий омилларига қўллашнинг кўпайиши билан 

катта ютуқларга эришиши мумкин[4]. Бироқ, кўпроқ капиталга эга бўлишга мамлакат 

молиявий тизимининг ривожланиши таъсир қилади.  

Назаримизда молиявий хизматларга кириш қишлоқ хўжалиги сектори 

фаолиятида, айниқса қишлоқ хўжалиги экспортини диверсификация қилишда муҳим 

аҳамиятга эга. Ишлаб чиқаришнинг даврий характерига кўра, ишлаб чиқариш 

ресурсларининг мақбул комбинацияси ҳосилдорликни ошириш учун муҳим аҳамиятга 

эга ҳисобланади. Шу билан бирга, давлатнинг иқтисодий ўсишига қишлоқ 

хўжалигининг ўсиши орқали эришиш мумкин деган назарий қарашлар ҳам мавжуд. 

Лекин қишлоқ хўжалиги ҳосилдорлигига ҳисса қўшадиган омилларга қишлоқ хўжалиги 

маҳсулотларини сотиб олиш ва техник самарадорлик билан бир қаторда тегишли 

технологиядан фойдаланиш киради. Шу боисдан ҳам қишлоқ хўжалиги корхоналарнинг 

самарадорлигига янги технологиялар ва яхши инфратузилмани жорий этиш, зарур 

ресурсларни сотиб олиш учун маблағ ва қишлоқ хўжалиги ишлаб чиқарувчиларининг 

бошқарув имкониятлари таъсир кўрсатади. Қишлоқ хўжалиги маҳсулотларини сотиб 

олиш ва ундан оптимал фойдаланиш учун эса маблағ керак. 

Шундай қилиб, фермерларнинг молиявий хизматлардан фойдаланишлари 

қишлоқ хўжалиги ишлаб чиқаришни рағбатлантириш ва қишлоқ хўжалигини 

модернизация қилишнинг асосий таркибий қисмидир ва бу келажакда ривожланиш 

учун ҳар қандай қашшоқликни камайтириш стратегиясининг муҳим элементи 

ҳисобланади. М.Картернинг фикрига кўра, молиявий хизматларга, хусусан, кредитга эга 

бўлиш, қишлоқ хўжалигининг самарадорлигига ресурсларни самарали тақсимлаш 

https://doi.org/10.47390/1342V3I3Y2023N01


SCIENCEPROBLEMS.UZ № 3 (3)-2023 йил  

 

38 

орқали таъсир қилади, чунки бу қишлоқ хўжалиги корхоналарига кредит чекловларини 

енгишга ёрдам беради [1]. Унинг таъкидлашича, «бундай эффект қишлоқ хўжалиги 

корхоналарини маълум бир ишлаб чиқариш майдонида янада интенсив ва тўланадиган 

даромадли комбинацияга ўтказади». Бу маблағлар янги технология пакетларини, 

масалан, юқори маҳсулдор ва касалликларга чидамли яхшиланган уруғ навларини сотиб 

олиш учун ҳам ишлатилиши мумкин.  

Демак умуман олганда, ривожланаётган иқтисодиётда қашшоқликни 

камайтириш ва озиқ-овқат хавфсизлигини ошириш қишлоқ хўжалиги ҳосилдорлигини 

ошириш орқали таъминланиши мумкин, бу эса қишлоқ хўжалиги корхоналари 

томонидан янги ва такомиллаштирилган технологияларни қўллаш учун молиявий 

хизматлардан фойдаланишни талаб қилади. Бироқ, асосий муаммо – ривожланаётган 

иқтисодиётдаги қишлоқ хўжалиги корхоналар учун молиявий хизматлардан 

фойдаланиш имкониятларини қандай яхшилаш мумкинлигидадир. Аслида, баъзи 

тадқиқотчилар, айниқса, ривожланаётган мамлакатларда фермерлар учун мавжуд 

бўлган замонавий молиялаштириш схемалари унчалик самарали эмаслигини 

таъкидлайдилар. Д.Хулме ва П.Мосли қишлоқ хўжалиги корхоналаридаги молиявий 

муаммоларни фақат кредит олиш орқали бартараф этиш мумкин эмаслигини 

таъкидлаган [2]. Р.Левин, кўплаб иқтисодчилар молиявий хизматларга кириш ва ишлаб 

чиқариш самарадорлигини ошириш ўртасидаги ижобий боғлиқлик борлигини 

таъкидлашган [3]. 

Шундай қилиб, тадқиқотлар кўрсатмоқдаки фермерлар томонидан 

молиялаштиришдан фойдаланиш аҳолининг кўп қисми қишлоқ хўжалигида банд 

бўлган ривожланаётган мамлакатларда қишлоқ хўжалиги соҳасидаги кўпчилик 

одамлар фаровонлигини ошириш имкониятини таъминлайди. Шунингдек, у 

ривожланаётган мамлакатлар бошидан кечираётган ишсизлик даражасини пасайтириш 

имкониятига ҳам эгадир.  

Давлатнинг қишлоқ хўжалигини молиявий қўллаб-қувватлашга доир бўлган 

қарорлари асосан унинг аграр сиёсатига боғлиқ ҳисобланади. Фикримизча, “аграр 

сиёсат” кенг тушунча бўлиб, “қишлоқ хўжалигини давлат томонидан тартибга солиш” 

аграр сиёсатни амалга оширишнинг шакл, усул, механизм ва воситаларини ифодалайди. 

Аввалига жамиятнинг яқин, ўрта ва узоқ муддатга мўлжалланган стратегик 

ривожланиш мақсадларидан келиб чиқиб, қишлоқ хўжалиги ва қишлоқ ҳудудларини 

барқарор ривожлантириш бўйича давлатнинг аграр сиёсати шакллантирилади, унинг 

мақсади, вазифалари, тамойиллари ва устувор йўналишлари аниқланади. Аграр 

сиёсатини амалга ошириш воситалари сифатида эса қишлоқ хўжалигини тартибга 

солишнинг давлат (маъмурий, меъёрий-ҳуқуқий, ташкилий-технологик, нарх, бюджет-

солиқ, молия-кредит, мақсадли дастурлаш, индикатив режалаштириш, ижтимоий ва 

бошқа) ва бозор механизмлари (талаб, таклиф, нарх, рақобат ва бошқа) ишга солинади 

(1-расм). 

Юқорида келтирилган фикрларга кўра, давлатнинг аграр сиёсатидан келиб 

чиқиб қишлоқ хўжалигини тартибга солиш, унинг таркибий қисми сифатида эса қишлоқ 

хўжалигини қўллаб-қувватлаш механизмлари шаклланади ва улар ягона, бир бутун 

яхлит тизимни ташкил қилади. Молия бозори расмий ва норасмий сегментларга эга 

ҳисобланади. Норасмий воситачилар фақат кредит имкониятларини тақдим қиладилар, 

расмийлар эса жамғарма, кредит ва пул ўтказмалари хизматларини кўрсатадилар. Ҳар 

бир бозорда қишлоқ хўжалиги корхоналари фойдаланадиган хизматлар миқдори 

тўғрисида оқилона қарор қабул қилишлари керак. Фақат кредит имкониятларини 

берадиган норасмий воситачиларга келсак, қишлоқ хўжалиги корхоналари кредитдан 

фойдаланиш ёки фойдаланмаслик ўртасида танлов қилишлари керак. Расмий молиявий 

воситачилар жамғарма, кредит ва пул ўтказиш хизматларини кўрсатади. Демак, қишлоқ 

хўжалиги корхоналари ушбу хизматлар ёки уларнинг комбинацияси ўртасида танлов 

қилиш имкониятига эгадирлар. 

 

 
1-расм. Аграр сиёсат ва қишлоқ хўжалигини давлат томонидан тартибга 

солиш механизмлари уйғунлиги [5] 
 
Жаҳон амалиётида қишлоқ хўжалиги корхоналари молия кредит механизмини 

такомиллаштириш турлича амалга оширилади. Ривожланган давлатларда қишлоқ 

хўжалиги корхоналарини молиявий қўллаб қувватлаш юзасидан иккита дастури 

мавжуд. Биринчидан, маҳсулотнинг бозор нархи белгиланган миқдордан пасайиб кетса 

ва иккинчидан қишлоқ хўжалиги корхоналарининг даромадлари белгиланган 

миқдордан пасайиб кетса давлат томонидан субсидиялар ажратилади. Европа 

мамлакатлари тадқиқотлари ўлароқ қишлоқ хўжалиги соҳасида давлат аралашувини 

гуруҳларга бўлган ҳолда бошқариш лозимлигини таъкидлайди. Яъни, қишлоқ хўжалиги 

корхоналарини молия кредит механизмини суғурталаш орқали, рискларни давлат 

томонидан хеджирлаш орқали олиб борилаётган бўлишига қарамасдан, уларни давлат 

томонидан молиявий қўллаб қувватлаш амалиётини такомиллаштириш индивидуал 

ёндашув талаб этади. 

Ўзбекистонда ҳам қишлоқ хўжалиги корхоналари молия-кредит механизмини 

такомиллаштириш бўйича қатор ислоҳотлар амалга оширилмоқда. Хусусан, қишлоқ 

хўжалиги маҳсулотларининг Ўзбекистон ЯИМдаги улуши 2022 йил якунларига кўра 25,1 

% ташкил этди, аммо бу кўрсаткич сўнгги 5 йил ичида пасайиш тенденциясига эга. 

Қишлоқ хўжалиги корхоналарини ҳосилавий қимматли қоғозлар орқали 

молиялаштириш, давлат томонидан молиялаштириш дастурига мувофиқлигини 

аниқлаш лозим. Мaзкyр вaзифaлaр бaжaрилишини тaъминлaшдa қишлоқ хўжалик 

корхоналари молия кредит механизми такомиллаштирилишини тақозо этади.  

Шундай экан, Ўзбекистон Республикаси Президентининг 2019 йил 23 октябрдаги 

“Ўзбекистон Республикаси қишлоқ хўжалигини ривожлантиришнинг 2020-2030 

йилларга мўлжалланган стратегиясини тасдиқлаш тўғрисида”ги ПФ–5853-сон Фармони 

ижросини таъминлашда, жумладан, қишлоқ хўжалигида эркин рақобатни 

таъминлайдиган бозор тамойилларини жорий этиш, қишлоқ хўжалиги ишлаб 

чиқарувчиларини кредитлаш, молиялаштириш механизмини такомиллаштириш ҳамда 

пахта ва ғалла етиштиришда давлат буюртмасини бекор қилиш, ишлаб чиқариш 

иқтисодий самарадорлигини ва маҳсулот ишлаб чиқарувчилар манфаатдорлигини 

таъминлш, ҳудудлар инвестиция жозибадорлигини ошириш бўйича бир қатор 

вазифалар белгиланди. 

Аграр маҳсулот ишлаб чиқаришни давлат томонидан қўллаб-қувватлаш кўплаб 

ривожланган мамлакатлар ҳаётида улкан роль ўйнайди ҳамда аграр секторда аграр ва 

молиявий сиёсатни амалга оширишда кучли дастак бўлиб хизмат қилади. Иқтисодиётни 

давлат томонидан қўллаб-қувватлашнинг кўплаб механизмлари ўзининг узоқ йиллик 

хронологияси ва иқтисодий ва молиявий воситалардан фойдаланишнинг кенг доираси 

билан ажралиб туради, бироқ баъзида айрим ҳудудларда ишлаш тамойиллари кўп 

ўхшашликка эга. Баъзи ҳолларда улардан фойдаланиш усуллари ва шакллари ўзига 

хослиги ва ҳажми билан фарқланади. Барча ушбу фарқлар аграр сектор 

ривожланишининг миллий хусусиятлари, шунингдек ишлаб чиқарувчи кучларнинг 

ривожланиш даражаси ва уларнинг жаҳон аграр бозоридаги ўрни каби кўплаб бошқа 

омиллар билан боғлиқ ҳолда изоҳланади. 

Аграр секторни ислоҳ қилиш нуқтаи назаридан унинг муаммосини ҳал қилиш 

учун қишлоқда ўнлаб йиллар давомида тўпланиб қолган иқтисодий ва ижтимоий 

вазифаларни бир вақтнинг ўзида ҳал этиш зарур ва бунда давлат томонидан тартибга 

солишсиз буни бажариб бўлмайди. Бунда устувор республика, минтақавий, маҳаллий ва 

ички хўжалик мақсадли дастурларни ишлаб чиқиш орқали биз молиявий ва кадрлар 

муаммоларини ҳал қилишимиз мумкин. 

Таъкидлаш лозимки, аграр секторни иқтисодий ривожлантиришни давлат 

томонидан тартибга солиш ва қўллаб-қувватлаш бозор муносабатларига ва 

иқтисодиётни бошқариш услубига таъсир этувчи мамлакат минтақаларининг 

иқтисодий географиясидан қатъи назар, ҳар бир давлатнинг объектив зарурати 

ҳисобланади. Аграр секторни барқарор ва рақобатбардош ривожлантириш шарти билан 

аҳолининг сифат стандартларига жавоб берадиган озиқ-овқат маҳсулотларига, 

саноатнинг эса хомашёга бўлган эҳтиёжини қондирадиган аграр сиёсат учун давлат 

томонидан тартибга солиш зарур эканини алоҳида таъкидлаш лозим. Ушбу муаммони 

сарҳисоб қилар эканмиз, иқтисодиётни, шу жумладан, аграр секторни тартибга 

солишнинг кучли давлат воситалари зарурлигини таъкидлаш муҳимдир. Қатор 

ривожланган мамлакатларнинг кўп йиллик тажрибаси аграр секторда давлат 

аралашувисиз ривожланиш бўлмаслигини яна бир бор исботлайди. 

